
1. Croeso a chyflwyniadau

1.1 Croesawodd JH bawb i Ysgol Dyffryn Taf a diolchodd i RN am gytuno i gynnal y cyfarfod.

2. Cofnodion y cyfarfodydd blaenorol

2.1 18 Mawrth 2014

	CYF
	CAMAU GWEITHREDU

	4.4
	Gofynnodd MJ i LH am ragor o sgrinluniau o'r llwyfan uwchradd.

Mae'r cam gweithredu hwn wedi'i ddisodli

Trafodaeth ehangach ynglŷn â Hwb+ - gofynnodd MJ a ddylai aelodau o UDRh ysgol fynychu sesiynau hyfforddi Hwb+. 

Nododd CO, tra y byddai'n fuddiol i aelod o UDRh fynychu hanner diwrnod cyntaf yr hyfforddiant (gan ei fod yn cwmpasu beth y gall Hwb+ ei wneud), ni fyddai'n ei gynghori i fynychu'r ail ddiwrnod gan fod hwn yn ymwneud yn fwy â sut i ddefnyddio Hwb+, ac mae wedi'i anelu at hyrwyddwyr digidol o fewn ysgolion.

Cytunwyd y byddai penaethiaid yn llawer mwy ymrwymedig i Hwb+ os ydynt wedi mynychu hyfforddiant. Cytunodd CO i gynnwys aelod ychwanegol o UDRh ysgolion yn hanner diwrnod cyntaf hyfforddiant Hwb+, os nad yw'n bresennol yn barod fel Hyrwyddwr Digidol.

	4.12
	Rhannodd MJ bryderon nad yw ysgolion Pen-y-bont yn cael eu hysbysu ynglŷn â hyfforddiant ar gyfer ysgolion uwchradd. CO i ddiweddaru'r Cyngor.

Mae dyddiadau hyfforddi wedi'u rhyddhau bellach drwy awdurdodau lleol.

	4.19
	LH i ymchwilio i ganolbwyntio'n benodol ar godio.

CO i drefnu i hyn gael ei gynnwys mewn digwyddiadau CwrddHwb yn y dyfodol.

	5.4
	LH i roi adborth i JH ar drwyddedu ERA+ drwy ddealltwriaeth ysgolion yng Nghymru.

Mae cyfarfod rhwng Llywodraeth Cymru a'r BBC er mwyn trafod hyn ymhellach wedi'i drefnu ar gyfer 21 Mai. Bydd IT a CO yn mynychu'r cyfarfod.

	5.5
	CO i roi diweddariad cyffredinol ar ymgysylltu presennol â'r BBC.

Fel uchod

	7.3
	Trafododd y Cyngor yr angen i gytuno ar drefniadau teithio i Ogledd Cymru ym mis Gorffennaf a rhoi manylion pa westai / tocynnau hedfan sydd angen eu harchebu ac ati i'w cydweithwyr. CR i ymchwilio i hyn.

Mae'r trefniadau wedi'u gwneud. Cytunwyd y dylai CR drefnu trafnidiaeth rhwng y maes awyr a'r gwesty.


2.2 8 Ebrill 2014

	CYF
	CAMAU GWEITHREDU

	2.46
	Tîm Hwb i ymchwilio ymhellach i gostau RES y BBC  gyda thîm technegol y BBC a rhoi diweddariad pellach i'r Cyngor.

Fel pwynt 5.4 uchod

	3.5
	Dylid cyflwyno unrhyw gwestiynau i Gary Stone (Cymru Ddigidol) drwy CR.

Ni dderbyniwyd dim

	4.8
	Aelodau'r Cyngor i gyflwyno cwestiynau ar gyfer Nia Williams (Amgueddfa Genedlaethol Cymru) i CR.

Ni dderbyniwyd dim

	5.18
	Yr Ysgrifenyddiaeth i wahodd Graham Donaldson i fynychu cyfarfod yn y dyfodol.

CR wedi cysylltu â'r Tîm Adolygu Cwricwlwm ac Asesiadau. Disgwylir i GD fynychu Digwyddiad Digidol 2014 – disgwyl am gadarnhad ynghylch a yw ar gael i siarad yn un o gyfarfodydd y Cyngor.

	6.6
	Aelodau i gyflwyno cwestiynau ar gyfer DS i CR.

Ni dderbyniwyd dim


3. Diweddariad Rhaglen Hwb/Dysgu Digidol yn y Gymru Ddigidol – Chris Owen

Grant Dysgu yn y Gymru Ddigidol

3.1 Rhoddodd CO ddiweddariad cryno ar y cynnydd a wnaed wrth gyflwyno gwell band eang i ysgolion. Mae 167 allan o 205 o ysgolion uwchradd a 798 allan o 1415 o ysgolion cynradd bellach wedi elwa o'r grant. 

3.2 Mae rhai ysgolion yn parhau i gyflwyno heriau i'r cynllun cyflwyno, gan gynnwys y rhai hynny lle mae angen gwaith adeiladu ychwanegol sylweddol ac ati.

Hwb

3.3 Mae'r ystadegau'n amlygu y bu gostyngiad pellach yn nifer yr ymwelwyr â Hwb ers y mis diwethaf. Credai CO bod hyn oherwydd y toriad pythefnos o wyliau ar gyfer y Pasg. Fodd bynnag, nododd JH y dylai ysgolion fod yn annog myfyrwyr i ddefnyddio'r adnoddau hyn fel rhan o'u hadolygu. Nododd CO y dylid gweld cynnydd sylweddol yn nifer y defnyddwyr pan gaiff Hwb ei ail-lansio ym mis Gorffennaf.

3.4 Cododd MJ y pwynt am gyfraddau adlamu mewn perthynas â'r defnydd o safle Hwb. Nododd CO y byddai'n anodd canfod pa dudalennau yn union mae defnyddwyr yn symud iddynt, y tu hwnt i fewngofnodi i adran Hwb+ y safle. Caiff golwg mwy cyffredinol ei adeiladu i mewn i'r ailddyluniad a ddisgwylir ym mis Gorffennaf, a gobeithir y bydd yn rhoi gwell syniad o ble y mae defnyddwyr yn symud iddo.

Hwb+

3.5 Mae 824 o ysgolion bellach wedi derbyn hyfforddiant Hwb+, sy'n creu cyfanswm o 1147 o ddefnyddwyr unigol.

3.6 Dechreuodd hyfforddiant ar gyfer Tranche 5 (y set olaf o ysgolion cynradd ac arbennig) ar 9 Ebrill a dechreuodd y Tranche uwchradd ar 6 Mai. Nododd CO fod y cregyn uwchradd newydd wedi cael croeso gwresog, gydag adborth cadarnhaol iawn wedi'i dderbyn hyd yma. Bydd yr hyfforddiant sydd wedi'i drefnu ar gyfer Tymor yr Haf yn cynnwys hyd at 1215 o athrawon dros 81 o sesiynau hyfforddi. Pwysleisiodd CO y bydd pob ysgol y darperir ar ei chyfer wedi cael cyfle i fynychu sesiwn hyfforddi erbyn diwedd y flwyddyn academaidd bresennol, a dim ond nifer fach iawn o ysgolion na ddarperir ar eu cyfer erbyn hynny. (Bydd unrhyw oedi oherwydd nad yw awdurdodau lleol ac ysgolion wedi darparu'r data sy'n ofynnol erbyn y dyddiadau cau y cytunwyd arnynt).
3.7 Mae sesiynau e-ddiogelwch a reolir gan SWGfL wedi bod yn mynd rhagddynt drwy gydol mis Ebrill. Nododd HM y dylid rhoi mwy o amlygrwydd i'r adran e-ddiogelwch ar safle Hwb. Cytunodd CO a nododd fod hyn wedi'i ystyried fel rhan o ailddyluniad y dudalen lanio.

3.8 Rhoddodd CO drosolwg cryno o'r Dangosfwrdd Gwybodaeth Reoli newydd ar gyfer Hwb. Bydd yn darparu ystadegau ar y defnydd cyffredinol o wefan Hwb, yn ogystal â data yn ymwneud â'r defnydd o bob safle Hwb+ ysgol unigol i'r rhai sydd â mynediad at y system (disgwylir i hyn fod yn aelodau'r Cyngor a staff Llywodraeth Cymru). Bydd data yn cynnwys meysydd unigol o fewn y safle (h.y. gwaith, paent, fideos, wicis, blogiau ac ati). Gellir nodi ysgolion sydd â niferoedd arbennig o uchel neu isel. Caiff y system ei rhoi gerbron Bwrdd Prosiect Hwb yn fuan er mwyn ei chymeradwyo.

3.9 Cadarnhaodd CO fod y broses o gyflwyno O365 i ysgolion o fewn Tranche 4 a 5 wedi'i chwblhau yn gynt na'r disgwyl. Caiff ysgolion uwchradd eu cyflwyno'n llawn erbyn diwedd mis Mehefin, yn unol â'r drefn darparu. 

3.10 Mae disgwyl i safleoedd cyhoeddus ysgolion gael eu cyflwyno erbyn diwedd mis Hydref. Mae safleoedd ar gyfer rhieni a llywodraethwyr yn cael eu cwmpasu o fis Medi. Bydd y safleoedd cyhoeddus yn sylfaenol ond yn weithredol, a bydd ganddynt gyfeiriad gwe sy'n cynnwys hwb.cymru.gov.uk/[rhif ysgol]. Gall ysgolion gael cyfeiriad haws i'w gofio a rhoi ailgyfeiriadau ar waith, os yw'n well ganddynt. 

3.11 Awgrymodd JH y dylai Llywodraeth Cymru gyhoeddi canllawiau ar beth y dylai pob gwefan ysgol ei chynnwys. Cytunodd CO y gellid ymchwilio i hyn (mewn partneriaeth â thîm Cyfathrebu a Marchnata AdAS, gan nad yw hyn yn gymaint o fater addysgu/dysgu) ac awgrymodd y dylid cael trafodaeth bellach am y maes hwn unwaith y bydd y templedi gwefan arfaethedig wedi'u cwblhau ym mis Medi.

3.12 Awgrymwyd hefyd y dylid gwneud ysgolion yn ymwybodol y bydd y safleoedd hyn ar gael yn fuan drwy Dysg, a beth yn union y byddant yn ei gynnwys.

Cam Gweithredu: CO i ymchwilio i '“olwg tuag allan gwefannau” gyda thîm Cyfathrebu a Marchnata AdAS.

Y Storfa Cynnwys Digidol Genedlaethol

3.13 Mae Canolfan Ddata Blaenafon, lle mae CDSM yn bwriadu cynnal ei wasanaeth, wedi pasio asesiad diogelwch diweddar.

3.14 Mae CDSM wrthi'n asesu'r adnoddau a dderbyniwyd gan GCaD Cymru (drwy Learning Possibilities).

3.15 Tynnodd IT sylw at ddull newydd o feta-dagio dogfennau fel rhan o brosiect RES. Cytunwyd y gellid trafod hyn yn y cyfarfod prosiect i'w gynnal yn Abertawe yfory (21 Mai).

3.16 Rhoddodd CO drosolwg cryno o'r cynnydd a wnaed ynghylch dilysu ar y safle a dangosodd rai dyluniadau cynnar ar gyfer y rhyngwyneb (atodir isod), a gafodd groeso gwresog gan y Cyngor.

Digwyddiadau CwrddHwb

3.17 Aeth niferoedd da i'r digwyddiadau CwrddHwb a gynhaliwyd yng Nghaerdydd ym mis Mawrth a mis Ebrill a chawsant groeso gwresog. Fodd bynnag, dim ond 10 o'r 30 a oedd wedi cofrestru wnaeth fynychu digwyddiad a gynhaliwyd ym Merthyr yn ddiweddar. Nid oes unrhyw esboniad amlwg am hyn.

3.18 Mae digwyddiadau pellach wedi'u trefnu ar gyfer Pen-y-bont ar Ogwr a fydd yn canolbwyntio ar AAA a Phorthmadog ar gyfer y flwyddyn academaidd newydd.

Digwyddiad Peilot Cynnwys Digidol

3.19 Rhoddodd CO adborth ar y Digwyddiad Datblygu Cynnwys a gynhaliwyd yn Ysgol Plasmawr ar 8 Mai. Roedd y digwyddiad yn canolbwyntio'n arbennig ar y Celfyddydau ym Myd Addysg ac roedd yn cynnwys athrawon, arbenigwyr allanol o sector y celfyddydau a hwylusydd a oedd â phrofiad o offer creu cynnwys newydd Hwb. Caiff syniadau o'r digwyddiad eu hystyried a'u datblygu ymhellach, a'u rhoi a'r Hwb yn y pendraw. Ffilmiwyd y digwyddiad hefyd gyda'r bwriad o lanlwytho fideos tebyg i hyn i ardal newydd Cymuned Hwb. Fodd bynnag, gan fod staff Llywodraeth Cymru wedi ymwneud â'r fideo penodol hwn, gellir ond ei ddefnyddio fel enghraifft gychwynnol ac ni ellir ei gyhoeddi'n ffurfiol yn unrhyw le ar hyn o bryd.

Gwobrau Dysgu Digidol Cenedlaethol 2014

3.20 Cadarnhaodd CO y derbyniwyd 41 o geisiadau ar gyfer gwobrau eleni ar draws yr holl gategorïau sydd wedi ymsefydlu. Cynhaliwyd proses ddidoli gychwynnol gan Dîm Cynnwys Hwb cyn cyfarfod cychwynnol y panel o feirniaid ar 12 Mai i drafod y broses ddyfarnu. Bydd y beirniaid yn ailymgynnull yn ddiweddarach i gymedroli sgoriau a chytuno ar y ceisiadau buddugol.

3.21 Rhoddodd SB, sy'n cynrychioli'r Cyngor ar y panel o feirniaid, ychydig o adborth o'r cyfarfod hwnnw:

3.21.1 Mae'r categorïau gwobrau newydd a gyflwynwyd eleni yn cwmpasu maes ehangach. 

3.21.2 Tanamcangyfrifwyd faint o amser y byddai yn ei gymryd i ystyried pob cais, gyda rhai'n amcangyfrif y gallai pob aelod o'r panel dreulio hyd at 30 munud yn ystyried pob cais.

3.21.3 Awgrymodd SB, ar gyfer y flwyddyn nesaf, y dylai pob cais gynnwys fideo deg munud sy'n dangos yr adnodd ar waith, yn hytrach na chopi o'r adnodd ynghyd â naratif. Byddai hyn yn ei gwneud yn llawer haws (ac yn gyflymach) i'r panel ei ystyried.

3.22 Hefyd, nododd IT, tra roedd yn rhan o'r panel ar y dechrau, ynghyd â Huw Marshall o S4C, ychydig iawn o fewnbwn a gânt ar y dechrau, oherwydd y pwyslais ar addysgeg ac ati, felly byddant yn cynnig safbwynt diwydiant ar y ceisiadau yn ddiweddarach. 

3.23 Awgrymwyd y dylid creu cerrig milltir yn dilyn y digwyddiad eleni, er mwyn rhoi amser i ysgolion baratoi ar gyfer gwobrau'r flwyddyn nesaf, a chreu meincnodau, a hefyd o bosib yn cynnwys taflenni yn hyrwyddo gwobrau 2015 yn ystod gwobrau eleni a sesiwn friffio i ddilyn.

3.24 Awgrymwyd hefyd y dylid gwahodd datganiadau o ddiddordeb oddi wrth ysgolion drwy gydol y flwyddyn, fel rhan o'r broses ddidoli gychwynnol, er y bydd angen rhoi digon o adborth os caiff ceisiadau eu gwrthod yn ystod y cam hwn.

Cam Gweithredu: Tîm Hwb i feddwl am ffyrdd o hyrwyddo Gwobrau NDLE 2015 yn gynnar.

3.25 Mae trefniadau ar gyfer y digwyddiad ei hun yn mynd rhagddynt drwy gydol mis Mai a mis Mehefin yn unol â'r amserlen.

e-Ddioglewch

3.26 Cadarnhaodd CO y caiff rhaglen beilot 360 degree safe ei chyflwyno i sampl o ysgolion drwy gydol mis Medi, a chaiff ei lansio'n swyddogol gan gonsortia ym mis Hydref.

3.27 Caiff sesiynau briffio e-ddiogelwch pellach eu cynnal drwy weminar drwy gydol mis Mehefin. 

3.28 Holodd MJ a fyddai'r adnodd ar gael yn ddwyieithog. Cadarnhaodd CO y byddai pan gaiff yr adnodd ei lansio ym mis Hydref. Gobeithir y bydd y fersiwn Cymraeg o'r adnodd yn barod i'w gyflwyno i'r ysgolion peilot ym mis Medi.

3.29 Gofynnodd HM hefyd a all yr adnodd gael ei ddefnyddio gan golegau, gan fod y ddogfennaeth ond yn cyfeirio at ysgolion. Nododd CO y gall colegau addasu'r adnodd i ddiwallu eu hanghenion, a bod y geiriad presennol canolbwyntio'n ormodol ar ysgolion efallai. 

Cam Gweithredu: Andy Wood (cynghorydd e-ddiogelwch Llywodraeth Cymru) i adolygu geiriad presennol y ddogfennaeth ategol er mwyn sicrhau ei fod yn cwmpasu addysg yn hytrach na dim ond ysgolion. 

3.30 Mae deunyddiau newydd Fframwaith Llythrennedd a Rhifedd Hwb+ ar fin cael eu cwblhau a chânt eu cyhoeddi ar Hwb yn fuan. 

3.31 Mae canllawiau hyfforddi O365 ar fin cael eu cwblhau hefyd a chânt eu cyhoeddi ar Hwb yn fuan.
4. Llyfrgell Genedlaethol Cymru, Trosolwg o Brosiect y Rhyfel Byd Cyntaf – Owen Llywelyn ac Owain Dafydd

4.1 Nododd OL fod Llywodraeth Cymru wedi rhoi arian i Lyfrgell Genedlaethol Cymru gyflogi staff i gynhyrchu deunydd ar gyfer ysgolion er mwyn coffáu bod can mlynedd ers dechrau'r Rhyfel Byd Cyntaf. Roedd Jisc eisoes wedi digideiddio 400,000 o ddelweddau a'u gwneud ar gael i ysgolion.

4.2 Dechreuodd y prosiect i ddatblygu deunyddiau ar 1 Ebrill, a bydd ail swyddog datblygu'n dechrau yn ei swydd ym mis Mehefin. Byddant yn gweithio'n agos gyda'r Amgueddfa Genedlaethol ac maent wedi ffurfio grŵp llywio, sy'n cynnwys athrawon hanes cynradd ac uwchradd yn bennaf, i gynghori ar y prosiect.

4.3 Cynhyrchwyd taflenni sy'n nodi y bydd y deunyddiau a'r gael o fis Medi ymlaen. Maent yn cael eu dosbarthu i ysgolion ac yn yr Eisteddfod Genedlaethol. Awgrymodd JH hefyd y dylid dosbarthu'r rhain pan ddaw cynhyrchiad War Horse i Ganolfan Mileniwm Cymru ym mis Mehefin. Cytunodd OL y byddai hyn yn gyfle da i hyrwyddo'r ffaith bod y rhain ar gael.

4.4 Rhoddodd OL drosolwg cryno o'r math o ddogfennau y disgwylir iddynt fod ar gael: Ffilmiau (disgwylir i 200 o eitemau gael eu digideiddio), hanesion llafar, ffotograffau, papurau newydd (sy'n cael eu dylunio i gefnogi'r Fframwaith Llythrennedd a Rhifedd a chysylltu ag ef), darluniau, mapiau a llythyrau o'r cyfnod.

4.5 Bydd deunyddiau'n cael eu datblygu o dan themâu penodol - “Ymerodraeth”, “Rhyfel” ac ati a byddant yn cynnwys iBooks, taflenni gwaith, cynlluniau gwersi a chlipiau ffilm. (Y bwriad yw darparu 150 o glipiau fideo bob blwyddyn).

4.6 Rhoddodd OL drosolwg o adnoddau CA1 y disgwylir iddynt gael eu cwblhau ym mis Gorffennaf. Byddant yn rhoi:

· Trosolwg o'r Rhyfel Byd Cyntaf

· Tarddiad y Rhyfel Byd Cyntaf

· Cymru, Prydain a'r byd yn 1913

4.7 Bydd y deunyddiau ar gael ar-lein ar ffurf ffeiliau zip fel y gall athrawon eu lawrlwytho i gyd gyda'i gilydd.

4.8 Cadarnhaodd OL fod Jonathan Hicks yn aelod o'r grŵp llywio a'i fod wedi ymwneud â'r prosiect cyrn dipyn hyd yma. Mae hefyd yn cynhyrchu ap nad yw'n gysylltiedig ar gofebion.

4.9 Holodd SB a oedd Llyfrgell Genedlaethol yn bwriadu sefydlu ar iTunesU. Dywedodd OL, gan fod y mwyafrif o'u deunyddiau ar gael ar-lein yn barod, ni fyddent yn dymuno dyblygu hyn drwy gyhoeddi yn rhywle arall.
4.10 Yna, dangosodd Owain Dafydd iBook a gynhyrchwyd, gyda llawer o elfennau rhyngweithiol i ddisgyblion eu mwynhau. Bydd cyflwyniadau rhyngweithiol hefyd yn cael eu datblygu gan ddefnyddio ‘Nearpod’.

4.11 Mae'r holl adnoddau'n cael eu datblygu gan ddefnyddio HTML5 er mwyn sicrhau mynediad eang drwy sawl dyfais.

4.12 Y bwriad yw y bydd y deunyddiau i gyd ar gael ar bob llwyfan mewn rhyw fformat neu gilydd. 

4.13 Dosberthir taflenni i ysgolion ar hyn o bryd er mwyn hyrwyddo'r neges hon. Awgrymodd CO y dylid cynnwys hyn yng nghylchlythyr Dysg i ysgolion a thrwy'r consortia. Tynnodd HE sylw at y ffaith hefyd fod y Western Mail wedi bod yn cyhoeddi erthyglau am y Rhyfel Byd Cyntaf ac y gallai hyn fod yn gyfle da i hyrwyddo'r rhain.

4.14 Gofynnodd MJ am i unrhyw daflenni gwaith fod ar gael ar ffurf PDF a Word, er mwyn rhoi'r hyblygrwydd i athrawon eu haddasu ar gyfer eu dosbarthiadau.

4.15 Nododd MJ hefyd y gall y cymysgedd o ffontiau a ddefnyddir yn y deunyddiau a ddangoswyd heddiw beri anawsterau i ddisgyblion sydd â dyslecsia neu broblemau hygyrchedd eraill. Gall yr achosion prin lle mae testun gwyn ar gefndir du beri anawsterau tebyg hefyd. Nododd OL ei bod hi'n ddyddiau cynnar i'r prosiect o hyd ac nad oeddynt yn ymwybodol o'r gofynion hyn. Bydd y sylwadau hyn yn sicr yn cael eu hystyried yn y dyfodol.

5. Trosolwg o Raglen Her Ysgolion Cymru – Michael Maragakis

5.1 Rhoddodd MM drosolwg cryno o raglen HYC gan sôn am nodau a thargedau'r prosiect. (Ceir y manylion yn y cyflwyniad a atodir)
5.2 Cyhoeddwyd y rhaglen ar 10 Chwefror 2014 ac mae Cynghorwyr yn cael eu recriwtio ar hyn o bryd. Penodwyd yr Athro Mel Ainscow yn Hyrwyddwr HYC ac mae'r 40 o ysgolion sy'n cymryd rhan wedi'u dewis mewn partneriaeth â'r Consortia Addysg Rhanbarthol. (Rhestrir ar sleid 4).
5.3 Trafodwyd datblygu cynllun datblygu ysgolion unigol. Nododd MM mai nod cychwynnol hyn fyddai pennu blaenoriaethau.
5.4 Caiff y rhaglen ei lansio'n swyddogol ar 16 Mehefin, a bydd yn ofynnol i ysgolion gwblhau eu cynlluniau datblygu erbyn mis Medi.
5.5 Bydd hefyd yn ofynnol i ysgolion gwblhau adnodd hunan diagnostig. Disgrifiodd MM hwn fel ‘yr ysgol ar dudalen’ a bydd yn cynnwys templed i'w gwblhau, yn nodi blaenoriaethau i'w defnyddio er mwyn sbarduno trafodaethau gyda chynghorwyr pan maent yn ymweld. Awgrymwyd y gallai fod yn ddefnyddiol i'r templed hwn gael ei rannu â phob ysgol, er y credai JH y gallai eisoes fod wedi'i roi i ysgolion yng Nghonsortia Canol De Cymru.

5.6 Pwysleisiodd MM ei bod yn bwysig rhoi her i ysgolion yn ogystal â darparu cefnogaeth.

5.7 Nododd JH fod diffyg cyfathrebu ynglŷn â'r prosiect. Byddai'n ddiolchgar pe bai mwy o wybodaeth am yr ysgolion sy'n cymryd rhan. Nododd MM eu bod mewn cysylltiad rheolaidd (wythnosol) â'r 40 o ysgolion. 

5.8 Gofynnodd MJ a oedd gan y 40 o ysgolion fynediad at Hwb+, gan y byddai'n ffordd dda o hyrwyddo gweithio rhyngysgol. Dywedodd MM fod trafodaethau â changen Hwb yn mynd rhagddynt ynglŷn â sut y gellir defnyddio Hwb a Hwb+ yn effeithiol.

5.9 Nododd MM hefyd fod sesiwn breswyl deuddydd wedi'i threfnu ar gyfer mis Mehefin, er mwyn i Gynghorwyr ddysgu am bolisïau cysylltiedig eraill Llywodraeth Cymru .

5.10 Gofynnodd RN pa gefnogaeth sy'n cael ei chynnig i ysgolion a allai golli rhai o'u hathrawon gorau er mwyn cefnogi'r prosiect, ac os yw hyn yn digwydd yn rhy hwyr, efallai y bydd ysgolion ond yn gallu llenwi eu swyddi gydag Athrawon Newydd Gymhwyso. Nododd MM fod Consortia eisoes wedi gwneud cais am gyllid ar gyfer yr adnoddau ychwanegol y gall fod eu hangen.

6. Defnydd arloesol o Hwb+ - Rosie Davies, Ysgol Dyffryn Taf

6.1 Nododd RD mai Ysgol Dyffryn Taf oedd un o'r ysgolion peilot gwreiddiol ar gyfer Hwb+ a'i bod wedi bod yn defnyddio'r gragen uwchradd wreiddiol ers hynny. Mae gwaith yn mynd rhagddo ar hyn o bryd i fudo cynnwys o'r hen gragen i'r gragen sydd newydd ei diweddaru a ddatblygwyd gan Learning Possibilities. 

6.2 Un o'r tasgau cyntaf oedd gosod tabiau newydd yn arwain at adrannau penodol ar gyfer llythrennedd a rhifedd, lle gellir dod o hyd i ddeunyddiau, strategaethau a fframweithiau atodol.

6.3 Hefyd, canolbwyntiodd yr ysgol ar feysydd bach ar y dechrau - er enghraifft datblygwyd blog llythrennedd lle gallai myfyrwyr drafod ac argymell llyfrau i'w darllen. Nod pennaf hyn oedd annog disgyblion i drafod darllen yn hytrach na chanolbwyntio ar sillafu ac atalnodi (y gellid edrych arnynt yn ddiweddarach). 

6.4 Cafodd hyn ei ymgorffori yn Hwb+ fel y gallai fod ar gael i bob defnyddiwr ac nid dim ond i fyfyrwyr sydd â ffonau clyfar.

6.5 Nododd RD hefyd pa mor hawdd ydyw i gyhoeddi adnoddau ar Hwb+. Yn lle bod disgyblion yn treulio amser yn copïo testun oddi ar y bwrdd, gall athro dynnu llun o hyn a'i lanlwytho i Hwb+, er mwyn i holl ddisgyblion y dosbarth ei weld pryd bynnag y dymunant. Mae hyn yn galluogi athrawon i wneud gwell defnydd o'u hamser yn ystod gwersi, er bod rhaid ystyried hawlfraint.

6.6 Mae wicis yn hynod ddefnyddiol hefyd. Gellir creu tudalen ar gyfer pwnc penodol gyda dolenni at destunau unigol o dan y pennawd hwnnw, gyda chynifer o lefelau a ddymunir.

6.7 Mae hefyd yn bosibl i athrawon osod gwaith cyflenwi drwy Hwb+, hen fod angen unrhyw llungopïo - dim ond cyhoeddi tasg ac unrhyw ddeunyddiau sydd eu hangen. 

6.8 Gellir gosod gwaith ar gyfer unrhyw nifer o fyfyrwyr yn hawdd, naill ai'n unigol, fesul dosbarth, fesul grŵp blwyddyn neu'r ysgol gyfan. Gellir gwneud hyn ar gyfer tasgau ystafell ddosbarth, gwaith cartref, unrhyw ddeunyddiau ategol neu negeseuon i fyfyrwyr.

6.9 Mae OneDrive (SkyDrive gynt) hefyd yn cynnig mynediad hawdd at unrhyw gynnwys sydd wedi'i gadw ar iPad.

6.10 Tanlinellodd RD botensial y gragen uwchradd newydd, yn arbennig y cyfleuster rheoli cyrsiau Becyn Rheoli SharePoint (SLK).

6.11 Diolchodd JH i RD am siarad â'r Cyngor a theimlodd ei fod yn wych gweld sut mae Hwb+ yn cael ei roi ar waith a gyda chymaint o frwdfrydedd. 

6.12 Nododd RD fod myfyrwyr chweched dosbarth wedi helpu i osod y llwyfan ar gyfer yr ysgol ar y dechrau. 

6.13 Gofynnodd MJ a oedd Hwb+ yn cael ei ddefnyddio ar draws pob adran yn yr ysgol. Dywedodd RD, tra bod rhai adrannau wedi'u gosod i fyny ar Hwb+, mae rhai yn parhau i ddefnyddio Edmodo a Google Drive. Nid oes cysondeb hyd yma, ond gosodir dolenni at ddeunyddiau ar y ddwy system arall ar Hwb+, felly dyma fydd man cychwyn pob myfyriwr.

6.14 Pan ofynnwyd a dderbyniwyd adborth gan y myfyrwyr, dywedodd RD fod ei myfyrwyr wedi gofyn yn ddiweddar i'w holl aseiniadau gael eu gosod drwy Hwb+, a'u bod yn rhoi gwybod i athrawon eraill nad ydynt yn defnyddio'r llwyfan pa mor ddefnyddiol ydyw.

6.15 Nododd RN fod pob aelod o staff yn derbyn llyfryn cyfarwyddiadau, fel bod pawb yn gweithio tuag at weithio'n ddigidol drwy Hwb+, os nad ydynt eisoes yn defnyddio Google Drive neu Edmodo.

6.16 Tynnodd MJ sylw at y ffaith bod angen hyrwyddo Hwb+ yn fwy effeithiol. Byddai fideo deg munud yn cynnwys rhywun fel Rosie yn amlygu'r adnoddau sydd ar gael a manteision llwyfan fel Hwb+ yn llawer mwy tebygol o annog athrawon na'r cyflwyniadau ffurfiol a roddwyd gan amlaf hyd yma.

6.17 Awgrymwyd hefyd y dylai Rosie gwrdd ag eraill sy'n arwain yn y maes (Aled Rhys o Ysgol Gynradd Ynys y Barri er enghraifft) er mwyn cydweithio ar ddatblygiadau pellach gyda Hwb+.

Cam Gweithredu: CO i ymchwilio i ddulliau amgen o hyrwyddo Hwb+ drwy fideos ymarferwyr a thrafod hyn gyda'r tîm Cyfathrebu a Marchnata.

6.18 Nododd HM fod prinder astudiaethau achos ar gael sy'n arddangos y defnydd o Hwb+.

6.19 Nododd CO y gallai athrawon fel Rosie ac Aled fod yn Arweinwyr Digidol Hwb ardderchog yn y dyfodol.

7. Unrhyw fater arall

7.1 Nododd IT fod rhai modiwlau newydd BBC Bitesize, gan gynnwys TGAU drama, wedi cael eu datblygu a'u cyfieithu i'r Gymraeg, a bod CA3 Mathemateg a nifer o rai eraill ar y gweill.

7.2 Rhoddodd SB adroddiad cryno ar ei haraith yn ystod Cynhadledd Adnoddau Addysg Agored ym mis Ebrill, lle soniodd am waith ardderchog wrth rannu adnoddau drwy Hwb.

